
086.00 Viðvíkjandi lóg um útleigan av bústaðum
Umsiting tingsins hevur gjøgnumgingið uppskotið til løgtingslog um lutaíbúðafeløg og hevur hesar viðmerkingar:

· § 6 – tað, at avtala “pengar undir borðið”, fyrikemur, har tað ikki er frí prísáseting – um mett verður, at frí prísáseting er í Føroyum, er ásetingin óneyðug. 

Um tað kortini kom fyri, er tað, at útleigarin ikki ætlar at upplýsa inntøkur fyri skattavaldinum, og so eigur tað ikki at regulerast í eini leigulóg, tí tað er umfatað av skattalógini.

· § 7.4 - orðingin “leigumál eftir hesi lóg lúka minstukrøv til...”  er óheppin, rættari hevði verið at sagt, at “bústaðurin lúkar lógarásett krøv ...”

· § 18.2, nr. 3 - smb. leigusáttmálan so skal leigan gjaldast innan 5. í hvørjum mánaða – tvs. her er onki um ”eftir áheitan frá útleigara”.  

· § 24 - um leigunevndin kann taka mál upp eftir egnum ávum, so er óneyðugt at áseta, at hon kann taka upp eftir fráboðan ella eftir kæru. 

Annars tykjast tað at vera rættiliga víðar heimildir, tá tað ongastaðni (heldur ikki í viðmerkingunum) er nøkur áseting um, hvørji mál talan er um, ella hvørjar avgerðir nevndin kan taka. 

· § 25 - tað er neyvan í samsvar við § 2.2. at lata nevndina (av sínum eintingum) kunna áseta leiguupphædd – tá útleigari og leigari hava fulla heimild at avtala annað smb. § 2.2.
· § 26 – tað manglar at gerast greitt, hvat kæran er um og at nágreina, hvørji onnur, sum hava “týðandi áhuga í málinum”, eru.

· § 30.1 – tað má nágreinast, hvørji boð ein leigunevnd kann geva  (serlig tí hon kan geva sekt)

· § 30.4 -  hvar aðrastaðni skuldi sektin falli??  - hetta er óneyðugt.

· § 31.3 - “Onnur mál”  - hvørji onnur mál – hetta má nágreinast.

· § 32  - “seinast broytt við lóg nr. 186 frá 7. juni 1958”,  hetta má strikast. Tá ein lóg fer úr gildi, so er tað líka mikið, nær hon seinast varð rættað.

· § 33  - “seinast broytt við lóg nr. 186 frá 7. juni 1958”,  hetta má strikast. Tá ein lóg fer úr gildi, so er tað líka mikið, nær hon seinast varð rættað.

